
Аляксандр 

ГРАДЗЮШКА 
 

Праблемы фарміравання 

«інфармацыйнага грамадства» 

на мяжы тысячагоддзяў 

 

Прэм'ер-міністр Англіі Уінстан Чэрчыль яшчэ ў пачатку стагоддзя 

вельмі трапна заўважыў: «Той, хто валодае інфармацыяй, той валодае 

светам». Пасля гэтага прайшло шматчасу, аледаныя словы вядомага 

палітычнага дзеяча становяцца асабліва актуальнымі сёння. Прама на 

нашых вачах адбываецца сапраўдны «выбух» у галіне інфармацыі і 

камунікацыі. Пад яго ўздзеяннем фарміруецца светапогляд і змяняецца 

спосаб жыцця чалавека, для якога пастаяннае атрыманне інфармацыі 

ператвараецца ў арганічную патрэбнасць. 

Паступова інфармацыя пачынае прадстаўляць сабой адзін з 

асноўных рэсурсаў кожнага грамадства, які не менш важны, чым 

харчаванне ці энергія. Пры гэтым ад таго, у якіх мэтах і якая 

інфармацыя распаўсюджваецца, у немалой ступені залежыць узровень 

узаемапаразумення паміж народамі. Па меркаванні ЮНЕСКА, новыя 

інфармацыйныя і камунікацыйныя тэхналогіі садзейнічаюць 

пашырэнню магчымасцей і перспектыў міжнароднага супрацоўніцтва. 

Перш за ўсё яны дазваляюць ажыццяўляць абмен ведамі, стымулююць 

творчасць і дыялог паміж краінамі з рознымі культурамі. 

Патэнцыял новых інфармацыйных тэхналогій вельмі вялікі, але іх 

асваенне пагражае далейшым паглыбленнем дыспрапорцыі ў 

вытворчасці і распаўсюджванні інфармацыі паміж развітымі дзяржавамі 

і краінамі «трэцяга свету». Па словах былога Генеральнага дырэктара 

ЮНЕСКА Амаду Махтара М'Боу, які яшчэ ў 1984 годзе ўпершыню з 

усёй сур'ёзнасцю заявіў аб праблеме інфармацыйнага абмену паміж 

прамыслова развітымі дзяржавамі і краінамі ў стадыі развіцця, «адной з 

найвялікшых форм няроўнасці ў свеце з'яўляецца няроўнасць у галіне 

інфармацыі». Пацвярджэннем гэтага могуць служыць некалькі лічбаў, 

якія прыводзяцца ў «Сусветным дакпадзе ЮНЕСКА аб інфармацыі і 

камунікацыі ў 1999 — 2000 гг» і вельмі красамоўна характарызуюць 

становішча на сучасным камунікацыйным рынку планеты. 

Па стане на пачатак 2000 года ў свеце напічваецца больш за 50 

транснацыянальных карпарацый інфармацыі, што знаходзяцца ў 

распараджэнні ЗША, Вялікабрытаніі, Канады, Германіі, Францыі, Японіі 

і іншых індустрыяльна развітых краін. Перш за ўсё яны кантралююць 

80% тыражу штодзённых газет і 90 — 95% магутнасцей міжнароднага 

радыё- і тэледыяпазону, а таксама каля 93% сусветных Інтэрнэт-

рэсурсаў. Даволі часта інфармацыйныя патокі рухаюцца ў адным 

накірунку ад развітых краін да дзяржаў «трэцяга свету» з 

надапушчальнай дыспрапорцыяй 99% да 1%, што прыводзіць да так 

званага «інфармацыйнага каланіялізму» і пагражае інтарэсам краін 

«трзцяга свету». 

Дзесяць транснацыянальных кампаній-вытворцаў тэлекамуні-

кацыйнага абсталявання атрымліваюць сёння ў сярэднім 61% 

прыбыткаў ад продажу за мяжой, сярод якіх трэба адзначыць Моtогlіа 

(ЗША), АІсаtеІ (Францыя), 1ucent (ЗША), Siemens (Германія), Егісsson 

(Швецыя), NЕС (Японія), NогtеІ (Канада), Nокіа (Фінляндыя), Fujitsu 

(Японія) і Воsch (Германія). Па меркаванні многіх даследчыкаў, многія з 

гэтых і іншых карпарацый сталі вяршыцелямі рынкаў збыту практычна 

ўсіх міжнародных актуальных навін, мастацкай, навуковай, 

спецыяльнай, тэхнічнай і іншай літаратуры, відэакасет, аўдыёвізуальных 

матэрыялаў, тым больш што на долю Інфармацыйных тэхналогій сёння 

прыходзіцца ад 10-ці да 15% агульнага аб'ему сусветнага гандлю. 

Пры гэтым трэба адзначыць, што сусветны рынак інфармацыйных 

тэхналогій з 1994-га да 1997 г. павялічыўся з 910 млрд. да 1.225 млрд. 

еўра, што адпавядае росту ў 35%. Дамінуючую пазіцыю з 424 млрд. еўра 

(35%) эаймаюць ЗША, на другім месцы з 371 млрд. еўра (30%) 

знаходзіцца Еўропа, затым ідзе Японія — 171 млрд. еўра (14%). Доля 

астатніх краін планеты складае толькі 259 млрд. еўра (21%). Даволі 

часта транснацыянальныя манаполіі падпа-радкоўваюць свайму ўплыву 

цэлыя рэгіёны і кантыненты сучаснага свету, а многія афрыканскія 

дзяржавы сёння атрымліваюць інфармацыю выключна праз 

амерыканскія, французскія ці англійскія крыніцы навін. Пацвярджэннем 

сур'ёзнасці разрыву паміж развітымі дзяржавамі і краінамі "трэцяга 

свету" служаць таксама даныя аб размеркаванні сродкаў тэлефаніі: у 

1996 г. у свеце налічвалася 743,66 млн. асноўных тэлефонных ліній, з 

якіх у Еўропе, ЗША і Японіі знаходзілася 68%, а ў Афрыцы — толькі 

1,8%. Пры гэтым у пачатку 1997 г каля 62% асноўных тэлефонных ліній 

былі пракладзены ў 23-х заможных краінах, дзе пражывала толькі 15% 

насельніцтва планеты. Паказчык насычанасці тэлефоннымі лініямі з 

разліку на 100 чалавек таксама адчувальна вар'іруецца: у Еўропе ён 

роўны 34,6, у ЗША — 63,9, а ў Афрыцы — толькі 1,8 працэнта 

тэлефонных ліній. 

Для большасці краін «трэцяга свету» надзённай праблемай 

з'яўляецца дэфіцыт капіталу для закупкі імпартнага абсталявання. 

Прыкладам могуць служыць наступныя лічбы: у 1996 г. агульная 

колькасць персанальных камп'ютэраў у свеце складала 234,2 млрд. 

адзінак, прычым на долю Еўропы (72,8 млрд.), ЗША (96,6 млрд.) і 

Японіі (16,1 млрд.) прыйшлося 79%, а на долю Афрыкі — толькі 1,3%, 

гэта значыць 0,64 камп'ютэра на 100 чалавек. Для параўнання, сярэдні 

сусветны паказчык быў роўны 4,3 ПК на сто жыхароў. Дысбаланс 

відавочны таксама ў іншых галінах камунікацыйных рэсурсаў (радыё, 

тэлебачанне, Інтэрнэт-паслугі). 

Пры жаданні лёгка заўважыць, што ЗША ажыццяўляюць 

сапраўдную інфармацыйную экспансію, пакінуўшы ззаду нават 

індустрыяльна развітыя дзяржавы Заходняй Еўропы і Японію. 

Паступова абмен інфармацыяй пачынае нагадваць «вуліцу з 

аднабаковым рухам», а даследчыкі ЮНЕСКА гавораць нават аб 

з'яўленні «інфармацыйных супермагістраляў», па якіх з хуткасцю свету 

ў адным напрамку зараз цыркулююць велізарныя патокі даных. Далёка 

не кожны жыхар планеты сёння валодае нават мінімальнымі звесткамі 

пра нашу рэспубліку, тады як Злучаныя Штаты Амерыкі актыўна 

прапагандуюць свой менталітэт і лад жыцця ўсімі магчымымі спосабамі. 

Пра многія краіны, што сталі на шлях развіцця, СМІ індустрыяльнага 

свету могуць маўчаць гадамі. 

Дзе ж месца Беларусі ў сучасным інфармацыйным грамадстве і яе 

шлях у будучы свет? Даклад ЮНЕСКА аб камунікацыі і інфармацыі ў 

1999 — 2000 гг. сведчыць аб тым, што па ўзроўні насычанасці новымі 

інфармацыйнымі і камунікацыйнымі тэхналогіямі мы значна адстаём ад 

ЗША і краін Заходняй Еўропы. Пры сярэднім сусветным паказчыку каля 

43,6 персанальных камп'ютэраў на тысячу чапавек у 1996 г. у Беларусі 

гэта паказчык скпадаў капя 20 адзінак, тады як у індустрыяльна 

развітых краінах на тысячу жыхароў прыходзілася 156,3 камп'ютэраў. 

Па колькасці на душу насельніцтва вузлавых камп'ютэраў сеткі Інтэрнэт 

мы таксама значна адстаём ад ЗША і краін Заходняй Еўропы. 

Па стане на сярэдзіну 1998 года «глабальнай павуцінай» у ЗША 

карысталіся больш за 25% жыхароў, тады як у Фінляндыі гэты паказчык 

складаў 20,4%, у Швецыі — 14,8%, у Даніі — 12,8%, у Іспаніі, Італіі і 

Паругаліі — каля 3%, у краінах "трэцяга свету" — не больш за 0,005 — 

0,02% насельніцтва, тады як у Беларусі — каля 1,5 — 2%. Падобнае 

становішча цалкам зразумела: напрыклад, за апошнія пяць гадоў 

амерыканскі ўрад выдаткаваў 2.7 мільярдаў долараў на абсталяванне 

дашколыных і школьных устаноў камп'ютэрамі і іншым сучасным 

абсталяваннем, у выніку чаго ў канцы 1999 года 95% амерыканскіх 

школ былі падключаны да Інтэрнэта. Для параўнання, з 4 729 беларускіх 

агульнаадукацыйных школ доступ да «сусветнай павуціны» сёння 

маюць толькі 72 навучальныя ўстановы, ці 1,5%. 

Пакуль што, як можна заўважыць, індустрыяльна развітыя краіны 

дамінуць на сусветным інфармацыйным і камунікацыйным рынку і 

імкнуцца дыктаваць свае «правілы гульні». Па меркаванні вядомага 

расійскага спецыяліста ў галіне масавых камунікацый Анатоля Ракітава, 

інфармацыйныя грамадствы ў хуткім часе стануць вытокам асноўных 

інтэлектуальных рэсурсаў, вытворцам сучасных тэхналагічных і 

інфармацыйных тэхналогій, прадуцэнтам асноўных культурных і 

сацыяльна-гуманітарных каштоўнасцей. Пры гэтым астатнія краіны 

свету ператворацца ў пасіўных спажыўцоў інфармацыйнай тэхналогіі і 

інфармацыйнай прадукцыі, што, у рэшце рэшт, прывядзе да іх 

эканамічнага і палітычнага заняпаду. 

Падобная небяспека новых інфармацыйных і камунікацыйных 

тэхналогій сёння знаходзіцца пад пільнай увагай ЮНЕСКА. Перад гэтай 

аўтарытэтнай міжнароднай арганізацыяй у адпаведнасці з яе Статутам 

стаіць задача садзейнічаць «свабоднаму распаўсюджванню ідэй вусным 

і выяўленчым шляхам», а таксама «збліжэнню і ўзаемнаму паразуменню 

народаў шляхам выкарыстання ўсіх сродкаў інфармацыі» незалежна ад 

эканамічнага стану той ці іншай краіны. Праблемы нераўнапраўнага 

абмену навінамі, фактамі, паведамленнямі і ідэямі пачалі непакоіць 

ЮНЕСКА яшчэ ў пачатку 80-х гадоў, а сёння ў сувязі з імкненнямі 

індустрыяльна развітых краін да панавання на інфармацыйным і 

камунікацыйным рынку планеты дзейнасць гэтай аўтарытэтнай 

міжнароднай арганізацыі ў даным накірунку набывае ўсё большую 

актуальнасць. 

Па словах цяперашняга Генеральнага дырэктара ЮНЕСКА 

Коічыра Мацуура, гэта міжнародная арганізацыя не можа прэтэндаваць 

на тое, каб разглядаць сябе ў якасці даследчага інстытута, а павінна ісці 

ў нагу з часам і стымуляваць правядзенне даследаванняў. Пры гэтым 

асноўная роля ЮНЕСКА заключаецца ў садзейнічанні збліжэнню ідэй, 

ведаў і імкненняў, а таксама 

паступовым фарміраванні грамадскай думкі ў галіне стварэння 

новай інфармацыйнай і камунікацыйнай прасторы «з мэтай дасягнення... 

міру ўва усім свеце і ўсеагульнага дабрабыту чалавецтва», як гаворыцца 

ў яе Статуце 

Дзейнасць ЮНЕСКА на сучасным этапе ў галіне фарміравання 

новай міжнароднай інфармацыйнай і камунікацыйнай прасторы 

ажыццяўляецца пры дапамозе шэрага метадаў і прыёмаў. Перш за ўсе 

арганізацыя садзейнічае прымяненню новых тэхналогій у мэтах 

збалансаванага абмену інфармацыяй паміж дзяржавамі, каб краіны 

«трэцяга свету» больш актыўна ўдзельнічалі ў працэсе развіцця 

камунікацыі; у гэтым кантэксце ЮНЕСКА з'яўляецца галоўным 

сусветным інтэлектуальным форумам, на якім абмяркоўваюцца пытанні 

незапежнасці журналістаў, замацаванне пазіцый СМІ краін у стадыі 

развіцця, а таксама вядзецца прапагандысцкая дзейнасць 

Для незалежных мясцовых газет у краінах «трэцяга свету» 

выкарыстоўваюцца шматлікія рэгіянальныя і нацыянальныя 

навучальныя праграмы ЮМЕСКА, якія з'яўляюцца важнай часткай 

развіцця сродкаў камунікацыі. Даная работа вядзецца, напрыклад, 

Глабальнай сеткай вучэбных журналісцкіх цзнтраў і устаноў (Оіо-ЬаІ 

Мейлгагк о? чіоіяпаіізт Тгаіпіпд Сепігез апсі ІпзйМез), што была 

арганізавана ў 1997 г. і пачала работу пры садзейнічанні Праграмы па 

развіцці камунікацыі ў 1999 годзе. Яе дапаўняе дзейнасць кафедр 

камунікацыі пры універсітэтах, уключаючы, напрыклад, нядаўна 

створаную кафедру пры Універсітэце Сук Мюнга ў Сеуле (Паўднёвая 

Карэя). 

Даволі важную ролю ў дзейнасці ЮНЕСКА іграе таксама 

створаная ў 1980 г. Міжнародная праграма развіцця камунікацыі 

(МПРК), якая накіравана выключна на развіццё сродкаў масавых 

камунікацый і інфраструктур краін «трэцяга свету». Пасля стварэння 

МПРК і да сённяшняга часу на яе спецыяльны рахунак паступіла каля 

41 млн. долараў, яшчэ каля 45 млн. долараў было атрымана на 

ажыццяўленне праектаў рознымі фондамі; выплата асобнымі краінамі 

членскіх узносаў дазволіла падрыхтаваць 1500 спецыялістаў па 

камунікацыі. 

Праекты, фінансуемыя ў рамках МПРК, прадугледжваюць 

шырокае хола дзейнасці, накіраванае на ажыццяўленне канцэпцьн 

плюралізму і незалежнасці СМІ. Перш за ўсе гэта арганізацыя каналаў 

радыёвяшчання на месцах, выпуск газет для вясковага насельніцтва, 

навучанне журналістаў для ўсіх відаў СМ! камп'ютэрызацыя рэдакцый 

інфармацыйных агенцтваў, телеканалаў, радыёстанцый і газет. 

Прымаючы да ўвагі важнасць прафесійных навыкаў для развіцця 

"інфармацыйнага грамадства", ЮНЕСКА надае асаблівае значэнне 

падрыхтоўцы і павышэнню кваліфікацыі галіновых     спецыялістаў     

(бібліятэкараў, супрацоўнікаў інфармацыйных службаў і інш.). 

Першачарговае значэнне ў гэтай сферы таксама мае дзейнасць сеткі 

кафедр ЮНЕСКА ў галіне камунікацыі (ОРБНКОМ) і сеткі 

асацыіраваных школ журналістыкі. 

Даволі змястоўнай мне здаецца і нарматыўная дзейнасць 

ЮНЕСКА, якая датычыцца прыняцця міжнародных канвенцый і 

рэгламентуючых рэкамендацый. Даныя дакументы прызваныя 

мабілізаваць палітычных кіраўнікоў самага высокага ўзроўню, каб яны 

сфармулявалі пэўныя задачы і распрацавалі планы дзеянняў а таксама 

прынялі цвёрдыя абавязацельствы ў дачыненні мер для выканання гэтых 

задач. Дадаткова ЮНЕСКА ажыццяўляе на сусветным узроўні збор і 

распаўсюджванне спецыялізаваных звестак, што датычаць інфармацыі і 

камунікацыі. Перш за ўсё гэтую мэту праследуе шэраг Дакладаў 

ЮНЕСКА аб стане адукацыі, навукі і камунікацыі ў свеце, якія 

выдаюцца ў Парыжы раз у два гады. 

Даволі часта ў рамках сваіх праграм ЮНЕСКА праводзіць 

мерапрыемствы, накіраваныя на развіццё сродкаў масавай інфармацыі ў 

краінах Усходняй і Цэнтрапьнай Еўропы. Прынамсі, у лістападзе 1998 г. 

у Маскве пры фінансавай падтрымцы ЮНЕСКА адбылася канферэнцыя 

краін СНД і Балтыі «Памяркоўнасць, правы чалавека і свабода прэсы». 

Паступовае ажыццяўленне Міжнароднай праграмы развіцця 

камунікацыі дазвапяе дзяржавам СНД не толькі актыўна ўдзельнічэць у 

фарміраванні новай міжнароднай палітыкі ў галіне сучасных 

інфармацыйных тэхналогій, але і адкрывае ім магчымасці для захавання 

агульнай інфармацыйнай і культурнай прасторы Садружнасці 

Незалежных Дзяржаў. 

Падчас свайго візіту ў нашу краіну ў верасні 1998 г. былы 

Генеральны дырэктар ЮНЕСКА Федэрыка Маер адзначыў, што ў 

Беларусі і гэтай міжнароднай арганізацыі агульныя мэты і задачы. Пры 

фінансавай падтрымцы ЮНЕСКА, дарэчы, у Беларусі не так даўно 

ажыццявілася некалькі канцэптуальных праектаў у Нацыянальнай 

бібліятэцы былі створаны сучасная сістэма камп'ютэрных каталогаў і 

багаты архіў СD-RОМаў рэдкай кнігі, у інстытуце мастацтвазнаўства, 

этнаграфіі і фальклору з'явіліся лабараторыі па выпуску лазерных 

дыскаў, у Дзяржаўным камітэце па друку запрацаваў сучасны 

камп'ютэрны цэнтр, а ў 201-й школе Мінска пачаў дзейнічаць 

камп'ютэрны клас. 

Далей варта адзначыць, што ўрадавая дэлегацыя нашай краіны на 

чале са старшынёй Нацыянальнай камісіі па справах ЮНЕСКА Нінай 

Мазай прымала ўдзел у рабоце 30-й сесіі Генеральнай канферэнцыі 

гэтай арганізацыі (Парыж, 26 кастрычніка — 17 лістапада 1999 г). 

Падчас свайго выступлення кіраўнік беларускай дзлегацыі адзначыла 

дасягненні ЮНЕСКА ў галіне адукацыі, <ультуры і камунікацыі за 

апошнія два гады. Пры гэтым была асабліва падкрэслена думка аб тым, 

што ў наступным тысячагоддзі ЮНЕСКА павінна захаваць сваю ролю 

ўнікальнага міжнароднага форуму, які займаецца асэнсаваннем і 

пошукам шляхоў вырашэння тых праблем, якія паўстаюць перад 

чапавецтвам. 

Падчас 30-й сесіі Генеральнай канферэнцыі Рэспубліка Беларусь 

была абрана членам Выканаўчай рады, што кіруе арганізацыяй у 

перапынках паміж сесіямі. Пры гэтым з 173-х дзяржаў, якія прымалі 

ўдзел у тайным галасаванні, кандыдатуру Беларусі падтрымалі 154 

краіны. Даны факт сведчыць аб міжнародным аўтарытэце нашай 

дзяржавы і той актыўнай ролі, якую яна іграе ў складзе буйнейшага 

інтэлектуальнага форуму ў галінах адукацыі, навукі, культуры і 

камунікацыі. Дарэчы, Беларусь з'яўляецца членам ЮНЕСКА з 1954 года 

і за гэты час прыняла ўдзел у стварэнні шматлікіх міжнародных 

дэкларацый, рэкамендацый і іншых дакументаў. 

Пры садзейнічанні ЮНЕСКА ў нашай рэспубліцы зараз 

пачынаецца другі этап праекта Праграмы развіцця ААН, у выніку якога 

праз два гады доступ да глабальнай сеткі Інтэрнэт атрымаюць не менш 

як 100 школ, 50 бібліятэк і каля 50-ці грамадскіх арганіза-цый. Пакуль 

што да «сусветнай павуціны» падключана толькі 0,2% беларускіх 

бібліятэк, тады як у ЗША гэты паказчык складае 73%, а ў краінах 

Заходняй Еўропы — ад 25-ці да 60%. Па падліках спецыялістаў, амаль 

880 беларускіх арганізацый і грамадзян зараз маюць свае старонкі ў 

глабальнай камп'ютэрнай сетцы, у сталіцы адчынены каля 20-ці пунктаў 

калектыўнага карыстання Інтэрнэт, але па ўзроўні развіцця 

інфармацыйных і камунікацыйных тэхналогій мы яшчэ вельмі значна 

адстаём ад ЗША і краін Заходняй Еўропы 

Далёка не ўсе раэумеюць, наколькі важныя гістарычныя працэсы 

адбываюцца зараз на глабальным інфармацыйным рынку Паступова 

разбураецца ранейшая сістэма камунікацый, і на яе падмурку будуецца 

цалкам новае «інфармацыйнае грзмадства», Пры гзтым з упэўненасцю 

можна сказаць: у цяперашніх умовах выжыве толькі тая сацыяльная 

сістэма, якая як магахутчэй правядзе інфарматызацыю грамадства, стане 

на шлях абноўленай цывілізацыі і дзякуючы гэтаму створыць зусім 

новыя магчымасці для самарэалізацыі чалавека. 

Практычна ўсе развітыя краіны, незалежна ад іх тэрытарыяльных 

памераў і ролі ў сусветнай супольнасці, распрацавапі нацыянальныя 

праграмы (канцэпцыі) пабудоеы інфармацыйнага грамадствз. Пры 

гэтым распрацоўка і рэалізацыя такіх праграм патрабуе каардынацыі 

намаганняў вучоных рознага профілю, спецыялістаў усіх узроўняў, 

фарміравання эфектыўнай дзяржаўнай інфармацыйкай палітыкі. Думаю, 

што асабліва для нашай краіны сёння як ніколі неабходна глыбокэ 

прадуманая праграма інфарматызацыі грзмадства, якая б дала нам 

магчымасць больш не заставацца нэ перыферыі сусветных камунікацый 

і садзейнічаць інтэграцыі нашай дзяржавы ў сусветную інфармацыйную 

супольнасць. 

Паступова імкненні да «амерыканізацыі» краін СНД і навязвання 

нам чужога ладу жыцця з кожным годам становяцца ўсе больш 

прыкметнымі. Прэзідэнт нашай краіны А. Р. Лукашэнка на пленарным 

пасяджэнні Саміта тысячагоддзя ААН вельмі трапна зазначыў: «Пакуль, 

на жаль, у міжнародных адносінах мы сутыкаемся з усё больш частымі 

спробамі моцных гэтага свету «прычасаць» усіх пад адзін грэбень, 

адмаўляючы любую нацыянапьную і рэгіянальную спецыфіку, якая не 

ўкладваецца ў прывычныя рамкі "заходняга ладу жыцця" Для рэальнай 

падтрымкі дэмакратыі і правоў чалавека, як заўважыў Прэзідэнт нашай 

дзяржавы, гэтая высакамерная спроба дзялення народаў на 

"настаўнікаў" і "вучняў" нічога добрага не дае і не можа даць. Па гэтай 

прычыне імкненні ЮНЕСКА да раўнапраўнага, справядлівага і 

збалансаванага распаўсюджвання інфармацыі і ідэй на рубяжы 

стагоддзяў уяўляюцца задачай першачарговай важнасці. 

